
Annotatsiya: Mazkur maqolada mamlakatimizda sug‘urta bozorini amaldagi holati va uni davlat tomonidan tartibga 

solish yo‘nalishlari, ushbu jarayonda xorij tajribasidan foydalanish, uning eng ma’qul tomonlarini olish 

tadqiq etilgan 

1 KIRISH 

Bugungi kunda sug‘urta kompaniyalari tomonidan 

nafaqat mamlakatimizdagi, balki xorijiy mijozlarni ham 

ishonchini qozona oladigan sug‘urta xizmatlarining 

keng turlarini ishlab chiqish va amaliyotga joriy etish, 

mintaqaviy sug‘urta xizmatlarini kengaytirish, sug‘urta 

kompaniyalari moliyaviy resurslarini samarali 

boshqarish milliy sug‘urta bozorini rivojlantirishdagi 

asosiy muammolardan biridir. 

Bu holat mazkur mavzuning dolzarbligini 

ifodalaydi. Sug‘urta insoniyat tarixining tadrijiy 

rivojlanishi bosqichlarida moliyaviy munosabatlarning 

ajralmas tarkibiy qismi sifatida iqtisodiyotga ta’sir 

etuvchi muhim omil bo‘lib kelgan.  

Zamonaviy davrdagi globallashuv jarayonida 

sug‘urta bozorining innovatsion rivojlanishi jadal 

o‘zgarishlar qamrovida kechayotganligi mazkur institut 

faoliyatini nazariyamaliy tadqiq etish dolzarb ekanligini 

anglatadi. Sug‘urta bozori har qanday mamlakat 

iqtisodiyotining asosiy segmenti hisoblanadi, ayni 

vaqtda, bevosita uning ravnaqiga ham xizmat qiladi. 

Shu bilan birgalikda qayd etish lozimki, sug‘urta 

faoliyati o‘ziga xos tarzda shakllangan va keng 

qo‘llanilayotgan ijtimoiy hodisa bo‘lib, barqarorlik 

omili sanaladi. 

Mamalakat sug‘urta bozori rivojini prognozlash o‘z 

navbatida, biznes sub’ektlari va aholi manfaatlari 

himoyasini kafolatli darajada ta’minlash instituti sifatida 

sug‘urta faoliyatini rivojlantirish yo‘nalishlarini tadqiq 

etish zaruratini keltirib chiqardi. 

2 ASOSIY QISM 

Sug‘urta moliyaning integratsiyalashgan shakllaridan 

hisoblanadi. Dunyoning yirik sug‘urta kompaniyalari, 

birgalikda sug‘urtalash va qayta sug‘urtalash 

operatsiyalarini amalga oshirish uchun birlashadilar. 

Ko‘pgina mamlakatlarda xorijiy sug‘urta 

kompaniyalarini milliy bozorlarga kirishiga ruxsat 

etilgan. 

Masalan, 1992 yildagi Maastrixt shartnomasiga 

asosan, Yevropa mamlakatlarida xorijiy kapitalni 

cheklash bo‘yicha barcha to‘siqlar olib tashlandi va 

Yevropada yagona sug‘urta bozorini shakllantirishga 

qaratilgan tadbirlar boshlandi. Shunday bo‘lsada, milliy 

sug‘urta bozorlari o‘ziga xos xususiyatlarni saqlab 

qolmoqda. Bu xususiyatlar birinchidan, sug‘urta 

sohasining tarkibi va taklif etilgan sug‘urta 

himoyasining turlariga taalluqlidir. Masalan, hayotni 

sug‘urtalash, sug‘urta bo‘yicha yig‘iladigan 

badallarning 77 foizini tashkil etsa, bu ko‘rsatkich 

Yevropada - 47 foiz, Shimoliy Amerikada - 42 foizni 

tashkil etadi. Bunday tafovutning yuzaga kelishiga 

asosiy sabab, davlat tomonidan ijtimoiy himoya past 

bo‘lgan mamlakatlarda, aholining pensiya ta’minotini 

o‘zlari hal qilishidir. 

O‘zbekiston Respublikasi Prezidentining 2022 yil 28 

yanvardagi PF-60-son Farmoni bilan tasdiqlangan 2022 

- 2026 yillarga mo‘ljallangan Yangi O‘zbekistonning 

taraqqiyot strategiyasini «Inson qadrini ulug‘lash va faol 

mahalla yili»da amalga oshirishga oid davlat dasturining 

136-bandiga muvofiq qishloq xo‘jaligida sug‘urtalash 

tizimini takomillashtirish, shu jumladan, «Qishloq 

xo‘jaligi tavakkalchiliklarini sug‘urtalash to‘g‘risida»gi 

qonunini qabul qilidi. 

Ushbu qonunga asos O‘zbekiston Respublikasi 

Prezidentining «Qishloq xo‘jaligi mahsulotlari 

yetishtirishni moliyaviy qo‘llab-quvvatlashning 

qo‘shimcha chora-tadbirlari to‘g‘risida» 2022 yil 6 

oktyabrdagi PQ-387-son qarorining 4-bandiga muvofiq 

qishloq xo‘jaligini davlat tomonidan moliyaviy qo‘llab-

quvvatlash va sug‘urtalashning yangi mexanizmlari 

joriy etish tug‘risidagi qarori ham qabul qilindi. Bunga 

muvifiq Moliya vazirligi, Qishloq xo‘jaligi vazirligi 

manfaatdor vazirlik va idoralar bilan birgalikda 2023 yil 

1 iyulga qadar ilg‘or xalqaro tajribalarni atroflicha 

o‘rgangan holda «Qishloq xo‘jaligi tavakkalchiliklarini 

sug‘urtalash to‘g‘risida»gi qonun loyihasini Vazirlar 

Mahkamasiga kiritish belgilangan. 

Yuqoridagidan kelib chiqib 2023-yilning 25-may 

kuni Oʻzbekiston Respublikasi Iqtisodiyot va moliya 

vazirligi va Birlashgan Millatlar Tashkiloti Taraqqiyot 

Dasturining “Sugʻurta va risklarni moliyalashtirishni 

takomillashtirish” loyihasi (IRFF loyihasi) tomonidan 

“Oʻzbekistonda qishloq xoʻjaligi sugʻurtasi istiqbollari” 

mavzusida davra suhbati tashkil etildi. Tadbirda 

Oʻzbekiston Respublikasi Iqtisodiyot va moliya 

vazirligi, Qishloq xoʻjaligi vazirligi, vazirliklar va 

idoralar, Sugʻurta bozori professional ishtirokchilari 

uyushmasi, sugʻurta kompaniyalari, ilmiy-tadqiqot 

institutlari, mustaqil ekspertlar, shuningdek BMTTD va 

boshqa bir qator xalqaro tashkilotlar va kompaniyalar 

vakillari ishtirok etishdi. Davra suhbatini Iqtisodiyot va 

moliya vazirligi Sugʻurta bozorini rivojlantirish 

Oʻzbekistonda qishloq xoʻjaligi sohasida sugʻurta 

bozorini rivojlantirishning muhim ahamiyatga ega 

ekanligini taʼkidladi. 

BMTTDning Oʻzbekistondagi vakolatxonasi 

Inklyuziv oʻsish klasteri rahbari Bahodir Bekov kirish 

soʻzida qishloq xoʻjaligi sugʻurtasini rivojlantirish agrar 

soha yetakchi oʻrinda turadigan davlatlarda, jumladan 

Oʻzbekistonda ham dolzarb masala ekanligiga toʻxtaldi. 

Qishloq xoʻjaligi sugʻurtasining rivojlanishini 

muntazam ravishda qoʻllab-quvvatlash boʻyicha 

strategiya va shu orqali oziq-ovqat xavfsizligi 

tizimlarining barqarorligini taʼminlash zarurligini 

taʼkidladi. Shuningdek, fermerlar va tomorqa yer 

egalari, aholi oʻrtasida qishloq xoʻjaligi sugʻurtasining 

afzalliklarini tushuntirish ishlarini yanada kengaytirish 

zarurligi takidlandi. Davra suhbati kun tartibiga koʻra 

BMTTD loyihasi rahbari va xalqaro eksperti tomonidan 

tayyorlangan taqdimotlar eshitildi. 

BMTTD loyihasi rahbari Orzimurod Gʻaybullayev 

“Sugʻurta va risklarni moliyalashtirishni 

takomillashtirish” loyihasining asosiy maqsadi va 2023-

yilga moʻljallangan rejalari bilan tanishtirdi va davra 

suhbati qatnashchilarini umumiy maqsadlarga erishish 

yo‘lida hamkorlik qilishga chaqirdi 

3 XULOSALAR 

Loyihaning xalqaro eksperti d-r Rom Aviv: 

“Oʻzbekistonda qishloq xoʻjaligi sugʻurtasi 

istiqbollari” toʻgʻrisida maʼruza qildi va o‘z suzida 

Shveysariya, Ispaniya, Turkiya, AQSh, Isroil, Uganda 

davlatlarida amaliyotda foydalanilayotgan qishloq 

xoʻjaligi sugʻurtasi tizimi toʻgʻrisida maʼlumot berdi. 

Xalqaro ekspert Oʻzbekistondagi qishloq xoʻjaligi 

sugʻurtasi joriy holatining chuqur tahlili va ilgʻor chet el 

tajribasi asosida Oʻzbekiston uchun yangi boʻlgan 

Qishloq xoʻjaligi sugʻurtasi tizimini”: (Agricultural 

Insurance Pool of Uzbekistan (AIPU) joriy qilishni 

tavsiya qildi. 

Natijada Elektron turdagi sug‘urta xizmatlarini 

ko‘rsatish tartibi to‘g‘risidagi nizom tasdiqlanmoqda. 

Unga ko‘ra, sug‘urtaning barcha turlari elektron tarzda 

rasmiylashtiriladi. Nizomda shuningdek sug‘urta 

shartnomasini rasmiylashtirish, uni muddatidan oldin 

bekor qilish, sug‘urta polislarini ro‘yxatga olish, 

xabarnomalar yuborish tartibi belgilanmoqda 

